
ԴԵՂԵՐԻ, ԲՈՒԺՏԵԽՆԻԿԱՅԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ԵՎ ԱՅԴ ԳՈՎԱԶԴԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1608-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Համաձայն  «Գովազդի  մասին» Հայաստանի Հանրապետության օրենքի 15-րդ հոդվածի 7.4-րդ մասի` Հայաստանի Հանրապետության կառավարությունը որոշում է.
        1.Հաստատել՝ դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները՝ համաձայն Հավելվածի:
2. Ուժը կորցրած ճանաչել Հայաստանի Հանրապետության կառավարության 2006 թվականի նոյեմբերի 2-ի «Դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները հաստատելու մասին» N 1608-Ն որոշումը:    

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրվանից: 
Հավելված  
ՀՀ կառավարության 2015 թվականի

_____________ N ___Ն որոշման

 
Կ Ա Ր Գ
ԴԵՂԵՐԻ, ԲՈՒԺՏԵԽՆԻԿԱՅԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԵՎ ԱՅԴ ԳՈՎԱԶԴԻՆ ՆԵՐԿԱՅԱՑՎՈՂ ՊԱՀԱՆՋՆԵՐ
1. ԴԵՂԵՐԻ, ԲՈՒԺՏԵԽՆԻԿԱՅԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ
1.Սույն կարգով կարգավորվում են  Հայաստանի Հանրապետությունում դեղերի, բուժտեխնիկայի և բուժական մեթոդների գովազդին ներկայացվող պահանջները և այդ գովազդի թույլտվության (այսուհետ` գովազդի թույլտվություն) տրամադրման հետ կապված հարաբերությունները:
2. Գովազդի թույլտվությունը (Ձև N 1) տրամադրում է Հայաստանի Հանրապետության առողջապահության նախարարությունը (այսուհետ` նախարարություն):

3. Գովազդի թույլտվությունը տրամադրվում է անժամկետ, բացառությամբ դեղի գովազդի թույլտվության, որը տրամադրվում է ոչ ավելի, քանի դեղի` Հայաստանի Հանրապետությունում պետական գրանցման ժամկետը: 

4. Գովազդի թույլտվության հայտը բավարարվում կամ մերժվում է սույն կարգով նախատեսված հայտը և փաստաթղթերը ներկայացնելու օրվանից մինչև 7 աշխատանքային օրվա ընթացքում: 
5.Գովազդի թույլտվություն ստանալու համար հայտ կարող է ներկայացնել միայն գովազդատուն կամ նրա կողմից օրենքով սահմանված կարգով լիազորված անձը, ընդ որում`
1) դեղի գովազդի գովազդատու կարող են հանդես գալ`
ա. դեղատնային գործունեության լիցենզիա ունեցող իրավաբանական անձինք կամ անհատ ձեռնարկատերերը,

բ. դեղերի արտադրության լիցենզիա ունեցող իրավաբանական անձինք կամ անհատ ձեռնարկատերերը`  միայն դեղի արտադրության լիցենզիային համապատասխան արտադրվող դեղի գովազդի համար,
գ. դեղերի ներմուծմամբ և մեծածախ առևտրով զբաղ​վող իրավաբանական անձինք կամ անհատ ձեռնարկատերերը,
2) բուժական մեթոդի գովազդատու կարող են հանդես գալ բժշկական օգնության և սպասարկման այն տեսակի լիցենզիա ունեցող անձինք, որի շրջանակներում կարող է կիրառվել տվյալ բուժական մեթոդը,
3) բուժտեխնիկայի գովազդատու կարող են հանդես գալ տվյալ բուժտեխնիկայի արտադրությամբ կամ ներմուծմամբ կամ մեծածախ առևտրով զբաղվող իրավաբանական անձինք կամ անհատ ձեռնարկատերերը:
6. Գովազդի թույլտվություն ստանալու համար գովազդատուն  կամ նրա կողմից օրենքով սահմանված կարգով լիազորված անձը նախարարություն է ներկայացնում`

1) հայտ( Ձև N 2)` նշելով.

ա. իրավաբանական անձի դեպքում` գովազդատու իրավաբանական անձի անվանումը, գտնվելու վայրը, իրավաբանական անձի պետական գրանցման    վկայականի համարը, գործունեության իրականացման վայրը, հեռախոսահամարը, գովազդի տեսակը, որի թույլտվության հայտ է ներկայացվում` նշելով դեղի կամ բուժտեխնիկայի կամ բուժական մեթոդի կոնկրետ անվանումը, տեղեկատվական միջոցը, որի  օգնությամբ տարածվելու է գովազդը, էլեկտրոնային փոստի հասցեն (առկայության դեպքում). 
բ. անհատ ձեռնարկատիրոջ դեպքում` անունը, ազգանունը, անհատ ձեռնարկատիրոջ բնակության վայրը, անհատ ձեռնարկատիրոջ հաշվառման վկայականի համարը, գործունեության իրականացման վայրը, հեռախոսահամարը, գովազդի տեսակը, որի թույլտվության ստանալու հայտ է ներկայացվում` նշելով դեղի կամ բուժտեխնիկայի կամ բուժական մեթոդի կոնկրետ անվանումը, տեղեկատվական միջոցը, որի միջոցով տարածվելու է գովազդը,  էլեկտրոնային փոստի հասցեն (առկայության դեպքում).
գ. բժշկական օգնության և սպասարկման կամ դեղատային գործունեության կամ դեղերի արտադրության լիցենզիայի սերիան, համարը, տրման օրը ամիսը, տարին: Սույն պահանջը չի տարածվում դեղերի կամ բուժտեխնիկայի ներմուծմամբ և մեծածախ առևտրով զբաղվող իրավաբանական անձանց կամ անհատ ձեռնարկատերերի կողմից  գովազդի թույլտվության համար հայտ ներկայացնելու դեպքերի նկատմամբ,
2) լիազորված անձի կողմից գովազդի թույլտվության հայտ ներկայացվելու դեպքում` Հայաստանի Հանրապետության օրենքով սահմանված կարգով նրան տրամադրված լիազորագիրը,
3) գովազդի տեքստը` սցենարով (նկարագրությամբ), փաստաթղթային (հաստատված հայտատուի ստորագրությամբ և կնիքով (առկայության դեպքում) և էլեկտրոնային կրիչով, իսկ լրատվության էլեկտրոնային միջոցներով գովազդ իրականացնելու դեպքում միայն գովազդային հոլովակը` էլեկտրոնային կրիչով` երկու օրինակից:
7. Հայտատուի կողմից հրավիրված օտարերկրյա քաղաքացի հանդիսացող բուժաշխատողի կողմից իրականացվելիք բուժական մեթոդի գովազդի հայտ կարող է ներկայացվել տվյալ օտարերկրյա քաղաքացի հանդիսացող բուժաշխատողի կողմից բժշկական կազմակերպությունում գործունեություն ծավալելու  վերաբերյալ Հայաստանի Հանրապետության կառավարության 2002 թվականի հունիսի 29-ի թիվ 867 որոշման հավելված N 5-ի 18-րդ կետին համապատասխան տեղեկացնելուց հետո:
8. Հայտը և կից փաստաթղթերը նախարարություն կարող են ներկայացվել  առձեռն կամ փոստով կամ առցանց՝ էլեկտրոնային կապի միջոցներով` նախարարության էլեկտրոնային փոստի info@moh.am հասցեով:

9. Նախարարություն ներկայացված հայտի և այլ փաստաթղթերի ուսումնասիրության հիման վրա ընդունվում է գովազդի թույլտվություն տրամադրելու կամ գովազդի թույլտվության տրամադրումը մերժելու վերաբերյալ Հայաստանի Հանրապետության առողջապահության նախարարի հրաման: Գովազդի թույլտվություն տրամադրելու մասին հրամանին կցվում է գովազդի թույլտվությունը և գովազդի սույն կարգի 10-րդ կետին  համապատասխան համաձայնեցված` գովազդի տեքստը, իսկ լրատվության էլեկտրոնային միջոցներով գովազդ իրականացնելու դեպքում գովազդային հոլովակի էլեկտրոնային մեկ տարբերակը:
10.  Գովազդի`

1) փաստաթղթային տեքստը հաստատվում է` նախարարության կնիքով և համաձայնություն տալու մասին նշագրումով (Ձև 4), 
2) գովազդային հոլովակի էլեկտրոնային տարբերակը` համաձայնություն տալու մասին նշագրումով (Ձև 4):
11. Գովազդի թույլտվության ստանալու համար ներկայացված փաստաթղթերում     ձևական սխալների առկայության դեպքում նախարարությունը դրանք հայտնաբերելուց հետո մեկ աշխատանքային օրվա ընթացքում պատշաճ ծանուցում է հայտատուին այդ մասին և առաջարկում դրանք երկու աշխատանքային օրվա ժամկետում ուղղել կամ լրացնել: Սույն կետով սահմանված ժամկետը չի հաշվարկվում սույն կարգի 4-րդ կետով գովազդի թույլտվության տրամադրման կամ մերժման համար սահմանված ժամկետի մեջ:
12. Գովազդի թույլտվության մասին հայտը մերժվում է` 

1) եթե հայտը և ներկայացված փաստաթղթերը թերի են (չեն լրացվել սույն կարգին համապատասխան նախարարության կողմից պատշաճ ծանուցելուց հետո),
2) եթե դեղերի գովազդի տեքստը հակասում է Գովազդի մասին կամ Լիցենզավորման մասին  կամ Դեղերի մասին կամ Հայաստանի Հանրապետության բնակչության սանիտարահամաճարակային անվտանգության ապահովման մասին»  Հայաստանի Հանրապետության օրենքներին կամ դրանց հիման վրա ընդունված նորմատիվ իրավական ակտերին կամ սույն որոշման պահանջներին,
3)  բուժական մեթոդների գովազդի տեքստը հակասում է  Գովազդի մասին կամ  Լիցենզավորման մասին կամ Բնակչության բժշկական օգնության և սպասարկման մասին կամ Մարդուն օրգաններ և (կամ) հյուսվածքներ փոխխպատվաստելու մասին կամ Մարդու արյան և դրա բաղադրամասերի դոնորության և փոխներարկումային բժշկական օգնության մասին  կամ Հոգեբուժական օգնության մասին կամ Հայաստանի Հանրապետության բնակչության սանիտարահամաճարակային անվտանգության ապահովման մասին» Հայաստանի Հանրապետության օրենքներին կամ  դրանց հիման վրա ընդունված նորմատիվ իրավական ակտերին կամ սույն որոշման պահանջներին,
4) բուժտեխնիկայի գովազդի տեքստը հակասում է Գովազդի մասին կամ Բնակչության բժշկական օգնության և սպասարկման մասին կամ Հայաստանի Հանրապետության բնակչության սանիտարահամաճարակային անվտանգության ապահովման մասին» Հայաստանի Հանրապետության օրենքներին կամ դրանց հիման վրա ընդունված նորմատիվ իրավական ակտերին  կամ սույն որոշման պահանջներին:
13. Գովազդի թույլտվության տրամադրումը մերժելու մասին Հայաստանի Հանրապետության առողջապահության նախարարի հրամանում պետք է հստակ նշվեն մերժման պատճառներն ու մերժման համար հիմք հանդիսացող իրավական հիմքերը: 
14. Գովազդի թույլտվության հրամանը գովազդի համաձայնեցված տեքստի կամ հոլովակի մեկ օրինակի հետ կամ գովազդի թույլտվությունը մերժելու մասին հրամանը հանձնվում է գովազդատուին` եռօրյա ժամկետում` Վարչարարության հիմունքների և վարչական վարույթի մասին Հայաստանի Հանրապետության օրենքի 59-րդ հոդվածի 2-րդ մասով սահմանված կարգով:
15. Գովազդի թույլտվությունը չի կարող գովազդատուի կողմից փոխանցվել այլ անձի կամ օգտագործվել այլ անձի կողմից: 
16. Դեղի գովազդատուն իրավասու է գովազդը տարածել գովազդի թույլտվության մեջ նշված ժամկետում:
17. Գովազդատուն գովազդը կարող է տեղադրել միայն սույն կարգով տրված գովազդի թույլտվությամբ նախատեսված տեղեկատվության միջոցում և թույլտվությամբ սահմանված պահանջների պահպանմամբ:

18. Գովազդատուի կողմից անբարեխիղճ գովազդ իրականացնելու (ներառյալ գովազդի տեքստի փոփոխության) դեպքում Հայաստանի Հանրապետության առողջապահության նախարարն իրավասու է ուժը կորցրած ճանաչել գովազդի թույլտվությունը Վարչարարության հիմունքների և վարչական վարույթի մասին Հայաստանի Հանրապետության օրենքով սահմանված կարգով և դիմելու գովազդակրին կամ գովազդի տեղադրման թույլտվություն տված անձին` գովազդի տարածումը դադարեցնելու պահանջով:

19. Գովազդի թույլտվության տրամադրումը մերժելու կամ թույլտվությունը դադարեցնելու վերաբերյալ Հայաստանի Հանրապետության առողջապահության նախարարի հրամանները կարող են բողոքարկվել Վարչարարության հիմունքների և վարչական վարույթի մասին Հայաստանի Հանրապետության օրենքով սահմանված կամ դատական կարգով:
20. Սույն որոշմամբ սահմանված կարգով գովազդի թույլտվություն ունեցող գովազդում փոփոխություն կատարելու դեպքում գովազդատուն կամ նրա կողմից օրենքով սահմանված կարգով լիազորված անձը հայտ է ներկայացնում` համաձայն Ձև N3-ի` կից ներկայացնելով գովազդի փոփոխված տեքստը` փաստաթղթային (հաստատված հայտատուի ստորագրությամբ և կնիքով (առկայության դեպքում) և էլեկտրոնային կրիչով, իսկ լրատվության էլեկտրոնային միջոցներով գովազդ իրականացնելու դեպքում   գովազդային հոլովակը` կրիչով` երկու օրինակից):

21. Գովազդի թույլտվություն ունեցող գովազդում փոփոխություն կատարելու վերաբերյալ հայտը բավարարվում կամ մերժվում է Հայաստանի Հանրապետության առողջապահության նախարարի հրամանով` սույն կարգով սահմանված պահանջներին համապատասխան:

22. Գովազդի թույլտվությունը համարակալվում է ըստ սերիայի և հերթական համարի` հնգանիշ թվերով: Համարակալումն սկսվում է յուրաքանչյուր օրացուցային տարվա հունվարի 1-ից և ավարտվում դեկտեմբերի 31-ին: Գովազդի թույլտվության սերիան համարակալվում է հետևյալ սկզբունքով`

1) դեղերի գովազդի համար` ԴԳ, 

2) բուժական մեթոդների գովազդի համար` ԲՄԳ,
3) բուժական տեխնիկայի գովազդի համար` ԲՏԳ:

23. Գովազդատուի` դեղերի արտադրության կամ դեղատնային գործունեության կամ բժշկական օգնության և սպասարկման լիցենզիայի կասեցման կամ դադարեցման դեպքում գովազդի թույլտվության տրամադրման մասին նախարարի հրամանը ճանաչվում է ուժը կորցրած, որի մասին պատշաճ ծանուցվում է հայտատուին:
24. Առանց գովազդի թույլտվության կամ այդ թույլտվության պայմանների խախտմամբ դեղերի կամ բուժական մեթոդի կամ բուժտեխնիկայի գովազդն առաջացնում է օրենքով նախատեսված վարչական պատասխանատվություն:

2.ԴԵՂԵՐԻ, ԲՈՒԺՏԵԽՆԻԿԱՅԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻՆ ՆԵՐԿԱՅԱՑՎՈՂ ՊԱՀԱՆՋՆԵՐ
25.Դեղի կամ բուժական մեթոդի կամ բուժտեխնիկայի գովազդի դեպքում  պետք է հեռարձակվեն (կամ) պատկերվեն Հայաստանի Հանրապետության առողջապահության նախարարության կողմից տրված գովազդի թույլտվության համարը, օրը, ամիսը, տարին:

26.Բուժական մեթոդի գովազդի դեպքում գովազդը պետք է տեղեկություններ պարունակի տվյալ բուժական մեթոդն իրականացնող լիցենզավորված անձի բժշկական օգնության և սպասարկման լիցենզիայի վավերապայմանների (լիցենզիայի տեսակը, տալու տարին, ամիսը, օրը, համարը) վերաբերյալ:

27.Բուժական մեթոդի թույլտվությունը տրվում է միայն այն անձին, որը բժշկական օգնության և սպասարկման լիցենզիայի հիման վրա իրավունք ունի իրականացնելու Հայաստանի Հանրապետության կառավարության որոշմամբ հաստատված բժշկական օգնության և սպասարկման այն տեսակը, որի շրջանակներում կարող է կիրառվել տվյալ բուժական մեթոդը:
28.Չեն կարող գովազդվել այն բուժական մեթոդները, որոնց միջոցով առաջարկվում է հասնել բժշկագիտությամբ չհիմնավորված արդյունքների կամ ամբողջությամբ բուժել այնպիսի հիվանդություններ, որոնք բժշկագիտության տվյալների հիման վրա հնարավոր չէ ամբողջությամբ բուժել:

29.Բուժական մեթոդի վերաբերյալ տեղեկատվության միջոցներով տպագրված նյութերը կամ հեռարձակված հաղորդումների, հաղորդաշարերի հեռարձակման դեպքում դրանք պետք է տեղեկություններ պարունակեն հաղորդման գովազդային բնույթի մասին` նշելով բժշկական օգնության և սպասարկման լիցենզիայի վավերապայմաններն ու Հայաստանի Հանրապետության առողջապահության նախարարության թույլտվության համարն ու ամսաթիվը: Հաղորդումների, հաղորդաշարերի հեռարձակման ընթացքում հնչող գովազդը պետք է ունենա սույն որոշմամբ սահմանված կարգով տրված թույլտվություն:

30.Բուժական մեթոդների գովազդի ժամանակ չեն կարող պատկերվել և (կամ) հեռարձակվել տվյալ բուժական մեթոդի միջոցով բուժված անձանց պնդումները կամ կարծիքները բուժման ընթացքի կամ արդյունավետության կամ արդյունքների վերաբերյալ:

31.Բուժական մեթոդների գովազդման դեպքում բժշկական գաղտնիք հանդիսացող տեղեկությունների հրապարակումը առաջացնում է օրենքով նախատեսված պատասխանատվություն:

32.Եթե բուժտեխնիկայի կիրառումը պահանջում է կիրառման հրահանգների հետ պարտադիր ծանոթացում, ապա գովազդի տեքստը պետք է տեղեկություններ պարունակի այդ մասին: 

Ձև N 1
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
Գ Ո Վ Ա Զ Դ Ի  Թ ՈՒ Յ Լ Տ Վ ՈՒ Թ Յ ՈՒ Ն  N  - - - X X - 0 0 0 0 0
Տրված_____  _______________ 20 թ.

Գովազդի տեսակը _____________________________________________________________________
	
	 (դեղի կամ բուժտեխնիկայի կամ բուժական մեթոդի անվանումները)


Գովազդատու անհատ ձեռնարկատիրոջ անունը, ազգանունը և բնակության վայրը
կամ իրավաբանական անձի անվանումը, գտնվելու վայրը _______________________
____________________________________________________________________________

Գործունեության իրականացման վայրը ____________________________________________________________________________
____________________________________________________________________________
Տեղեկատվության միջոցի տեսակն ու անվանումը  ________________________________________________________________________________________________________________________________________________________
Թույլտվության գործողության ժամկետը __ _____20  թ -ից մինչև __ ___20 թ -ը:

	(Նշվում է միայն դեղերի գովազդի դեպքում)


	________________________
	

	(ստորագրությունը)
	


 Կ.Տ
Ձև N 2
ՀՀ առողջապահության նախարար
___________________________________

                                                                                              (անունը, ազգանունը)
Հ Ա Յ Տ
 
ԳՈՎԱԶԴԻ ԹՈՒՅԼՏՎՈՒԹՅՈՒՆ ՍՏԱՆԱԼՈՒ ՄԱՍԻՆ
 
1. Իրավաբանական անձի անվանումը կամ անհատ ձեռնարկատիրոջ անունը, ազգանունը ________________________________________________________________________________________________________________________________________________________
 
2. Իրավաբանական անձի գտնվելու վայրը կամ անհատ ձեռնարկատիրոջ բնակության վայրը ________________________________________________________________________________________________________________________________________________________
3. Իրավաբանական անձի պետական գրանցման վկայականի համարը □□□□□□□□□□ 
4. Անհատ ձեռնարկատիրոջ հաշվառման վկայականի համարը □□□□□□□□□□

5. Գործունեության իրականացման վայրը, հեռախոսահամարը, էլեկտրոնային փոստի հասցեն, կապի այլ միջոցներ ________________________________________________________________________________________________________________________________________________________
 
6. Գովազդի տեսակը, որի թույլտվության հայտ է ներկայացվում ________________________________________________________________________________________________________________________________________________________
(դեղի կամ բուժտեխնիկայի կամ բուժական մեթոդի` նշելով կոնկրետ անվանումները)

7.Լիցենզիայով նախատեսված գործունեության տեսակը, լիցենզիայի սերիան, համարը, տրման օրը, ամիսը տարին (լրացվում է միայն դեղատնային գործունեություն  կամ բժշկական օգնություն և սպասարկում իրականացնող գովազդատուի կողմից գովազդի թույլտվության հայտ ներկայացնելիս)
---------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------
 
8. Տեղեկատվության միջոցի տեսակն ու անվանումը ________________________________________________________________________________________________________________________________________________________
 (հեռուստատեսություն, ռադիո, ինտերնետ, արտաքին գովազդ, զանգվածային տեղեկատվության տպագիր միջոց` նշելով անվանումը)

 
7. Գովազդի տարածման ժամկետը ____________________________________________________________________________
 (նշվում է միայն դեղի գովազդի դեպքում)
Կից ներկայացվող փաստաթղթերը և նյութերը`

 
1.գովազդի տեքստը` (թղթային, էլեկտրոնային), գովազդային հոլովակը` էլեկտրոնային տարբերակով, կրիչների տեսակը, քանակը (ընդգծել)

2. լիազորված անձի կողմից գովազդի թույլտվության հայտ ներկայացվելու դեպքում` Հայաստանի Հանրապետության օրենքով սահմանված կարգով նրան տրամադրված լիազորագիրը
 Ներկայացված տեղեկությունների իսկությունը հաստատում եմ և երաշխավորում, որ գովազդի բովանդակությունը համապատասխանում է ՀՀ օրենսդրության պահանջներին:

________________________________________________________________________________________________________________________________________________________
 (Գովազդատուի կամ  լիազորված անձի անուն, ազգանունը, ստորագրությունը)

 
_________ _______________ 20  թ.

 Կ.Տ (առկայության դեպքում)
Ձև N 3
ՀՀ առողջապահության նախարար
___________________________________

                                                                                              (անունը, ազգանունը)
Հ Ա Յ Տ
 
ԳՈՎԱԶԴԻ ՏԵՔՍՏՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՍՏԱՆԱԼՈՒ ՄԱՍԻՆ
 
1. Իրավաբանական անձի անվանումը կամ անհատ ձեռնարկատիրոջ անունը, ազգանունը ________________________________________________________________________________________________________________________________________________________

2. Իրավաբանական անձի գտնվելու վայրը կամ անհատ ձեռնարկատիրոջ բնակության վայրը ________________________________________________________________________________________________________________________________________________________

3.Իրավաբանական անձի պետական գրանցման   վկայականի համարը □□□□□□□□□□
4.Անհատ ձեռնարկատիրոջ հաշվառման վկայականի համարը □□□□□□□□□□

5. Գործունեության իրականացման վայրը, հեռախոսահամարը, էլեկտրոնային փոստի հասցեն, կապի այլ միջոցներ ________________________________________________________________________________________________________________________________________________________

 
6. Գովազդի թույլտվության սերիան, համարը, տրման ամսաթիվը, գործողության ժամկետը ____________________________________________________________________________
Կից ներկայացվող փաստաթուղթ կամ նյութ
 
1.գովազդի տեքստը` (թղթային, էլեկտրոնային), գովազդային հոլովակը` էլեկտրոնային տարբերակով կրիչների տեսակը, քանակը (ընդգծել)

2. լիազորված անձի կողմից գովազդի թույլտվության հայտ ներկայացվելու դեպքում` Հայաստանի Հանրապետության օրենքով սահմանված կարգով նրան տրամադրված լիազորագիրը
 Ներկայացված տեղեկությունների իսկությունը հաստատում եմ և երաշխավորում, որ գովազդի բովանդակությունը համապատասխանում է ՀՀ օրենսդրության պահանջներին:

____________________________________________________________________________

 (Գովազդատուի  կամ լիազորված անուն, ազգանունը, ստորագրությունը)

 
_________ _______________ 20  թ.


  Կ.Տ (առկայության դեպքում)
Ձև N 4
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ

ԳՈՎԱԶԴԻ ՏԵՔՍՏԻՆ ԵՎ (ԿԱՄ) ՀՈԼՈՎԱԿԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՎԵՐԱԲԵՐՅԱԼ

----------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------
Դեղի կամ բուժտեխնիկայի կամ բուժական մեթոդի 20  թվականի  թիվ - - - X X - 0 0 0 0 0 գովազդը   -------------------------------------------------------------------------------------(Գովազդատուի անվանում կամ անուն ազգանուն)
կարող է իրականացվել միայն սույն տեքստին և (կամ) կից հոլովակին համաձայն:
ՀՀ առողջապահության նախարար

	________________________
	

	(ստորագրությունը)
	


 _________ _______________ 20  թ.

 Կ.Տ 
Հ Ի Մ Ն Ա Վ Ո Ր ՈՒ Մ

«ԴԵՂԵՐԻ, ԲՈՒԺՏԵԽՆԻԿԱՅԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ԵՎ ԱՅԴ ԳՈՎԱԶԴԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1608-Ն ՈՐՈՇՄՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը (նպատակը)
«Դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները հաստատելու և Հայաստանի Հանրապետության կառավարության 2006 թվականի նոյեմբերի 2-ի N 1608-Ն որոշմումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է դեղերի, բուժտեխնիկայի և բուժական մեթոդների գովազդի թույլտվության ընթացակարգերում առկա օրենսդրական բացերը վերացնելու, դեղերի, բուժտեխնիկայի և բուժական  ոլորտում անբարեխիղճ, թյուր տեղեկություններ պարունակող գովազդ տարածումը կանխարգելելու, սպառողների` ճշգրիտ և հավաստի տեղեկություններ ստանալու իրավունքը ապահովող մեխանիզմներ սահմանելու անհրաժեշտությամբ:
2. Ընթացիկ իրավիճակը և խնդիրները. 
1) 2010 թվականին Հայաստանի Հանրապետության կառավարության 2006 թվականի նոյեմբերի 2-ի N1608-Ն որոշման մեջ կատարված փոփոխությամբ էականորեն պարզեցվել է դեղերի, բուժտեխնիկայի և բուժական մեթոդների գովազդի թույլտվության տրամադրման կարգը: Օրենսդրական փոփոխություններով դեղերի, բուժտեխնիկայի և բուժական մեթոդների գովազդի թույլտվության համար գովազդատուն ներկայացնում է նվազագույն ծավալի տեղեկատվություն` առանց ներկայացնելու գովազդի տեքստը և բովանդակությունը: Նման փոփոխությունները միտված էին տնտեսվարողների գործունեության դյուրացմանը, այդուհանդերձ ՀՀ առողջապահության նախարարության դիտարկումներով, փոփոխություններին հաջորդած շրջանում այս ոլորտում առկա անբարեխիղճ գովազդի տարածման դեպքերը էականորեն ավելացել են, ինչը լի է խիստ բացասական հետևանքներով: 

Գովազդի մասին Հայաստանի Հանրապետության օրենքը դեղերը, բուժտեխնիկան և բուժական մեթոդները` որպես բնակչության կյանքի, առողջության պահպանման ոլորտում  առանձնահատուկ նշանակություն ունեցող ապրանքներ և ծառայություններ, առանձնացրել է  և  սահմանել է, որ դրանց գովազդման համար անհրաժեշտ են հատուկ թույլտվություն և պահանջներ, որոնք պետք է սահմանվեն ՀՀ կառավարության կողմից: Նախկինում նման թույլտվության համար հայտատուն պետք է հայտի հետ մեկտեղ ներկայացներ նաև գովազդի տեքստը, ինչը թույլ էր տալիս բացառել անբարեխիղճ գովազդի հնարավորությունը այս ոլորտում: Սակայն, սույն պահանջի բացակայության արդյունքում, ՀՀ առողջապահության նախարարությունը նախապես չի տիրապետում գովազդի բովանդակությանը և գովազդատուն ստանալով գովազդի թույլտվությունը տարածում է գովազդային տեքստեր, որոնք ճշգրիտ չեն, կարող են մոլորեցնել սպառողներին և արդյունքում վնաս հասցնել մարդկանց կյանքին և առողջությանը: 

2) Գործող որոշմամբ կարգավորված չէ օտարերկրյա պետություններից հրավիրված մասնագետների վերաբերյալ բժշկական կազմակերպությունների կողմից գովազդի տարածմանը ներկայացվող պահանջները, մինչդեռ օտարերկրյա բուժաշխատողների գործունեությունը լայն տարածում է գտել և նրանց կողմից բուժական մեթոդների կիրառման գովազդի հարաբերությունները պետք է հստակ կանոնակարգված լինեն:

3) Միաժամանակ գործող որոշումը, նկատի ունենալով, որ ընդունվել է դեռևս 2006 թվականին, վերանայման, հստակեցումների կարիք ունի` գործող օրենսդրության պահանջներին համապատասխանեցնելու իմաստով:

Կարգավորման նպատակը և բնույթը

Սույն Նախագծով`

1) սահմանվում է պահանջ դեղի, բուժտեխնիկայի, բուժական մեթոդի` տեղեկատվության  միջոցներով գովազդի թույլտվության հայտի հետ մեկտեղ ներկայացնել նաև  գովազդի բովանդակությունը (տեքստը) կամ գովազդային հոլովակը,
2) նկատի ունենալով, որ տեքստի ուսումնասիրությունը լրացուցիչ աշխատանքային ծավալ է նախատեսում, գովազդի թույլտվության ժամկետը սահմանվում է մինչև 7 աշխատանքային օր, գործող 5-ի փոխարեն,

3) հստակեցվում է գովազդատուների և նրանց կողմից հայտ ներկայացնելու շրջանակները (յուրաքանչյոււրը իր գործունեության մասով),
4) սահմանվում են  օտարերկրյա բուժաշխատողների կողմից կիրառվող բուժական մեթոդների գովազդին ներկայացվող նախապայմանները,
5) հստակեցվում են գովազդի թույլտվության հայտի, դրա քննարկման, բավարարման կամ մերժման վերաբերյալ դրույթները` դրանք համապատախանեցնելով նաև Վարչարարության հիմունքների և վարչական վարույթի մասին Հայաստանի Հանրապետության օրենքի պահանջներին,
6) սահմանվում է նոր ընթացակարգ գովազդի թույլտվությամբ հաստատված տեքստում փոփոխություններ կատարելու վերաբերյալ, 
7) վերանայվում են հայտերի ձևերը (համարակալմանը, բովանդակությանը ներկայացվող պահանջներ), սահմանվում են գովազդի տեքստի փոփոխման համար ներկայացված հայտի և գովազդի տեքստին համաձայնություն տալու ձևերը,
8) շտկվում են որոշ տարընկալում ունեցող ձևակերպումներ: 
4.Նախագծի մշակման գործընթացում ներգրավված ինստիտուտները և անձինք.

Իրավական ակտի նախագիծը մշակվել է Հայաստանի Հանրապետության առողջապահության նախարարության իրավաբանական վարչության կողմից:

5. Ակնկալվող արդյունքը.

Նախագծի ընդունման արդյունքում ակնկալվում է դեղերի, բուժտեխնիկայի, բուժական մեթոդների անբարեխիղճ գովազդի կանխարգելում և սպառողների իրավունքների պաշտպանության մեխանիզմների բարելավում:

Միաժամանակ հարկ է նշել, որ Նախագծով սահմանված հիմքերի առկայության դեպքում գովազդի թույլտվության մերժումը հիմք չի հանդիսանում կոնկրետ ապրանքի օգտագործումն արգելելու համար: Օրինակ, եթե անձը հայտ է ներկայացրել բուժտեխնիկայի (զարկերակային ճնշման չափման սարքի) գովազդման համար և հայտը մերժվել է, դա չի նշանակում որ տվյալ ապրանքի օգտագործումը պետք է արգելվի:

ՏԵՂԵԿԱՆՔ

«ԴԵՂԵՐԻ, ԲՈՒԺՏԵԽՆԻԿԱՅԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ԵՎ ԱՅԴ ԳՈՎԱԶԴԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1608-Ն ՈՐՈՇՄՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները հաստատելու և Հայաստանի Հանրապետության կառավարության 2006 թվականի նոյեմբերի 2-ի N 1608-Ն որոշմումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ

«ԴԵՂԵՐԻ, ԲՈՒԺՏԵԽՆԻԿԱՅԻ ԵՎ ԲՈՒԺԱԿԱՆ ՄԵԹՈԴՆԵՐԻ ԳՈՎԱԶԴԻ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ ԵՎ ԱՅԴ ԳՈՎԱԶԴԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 2-Ի N 1608-Ն ՈՐՈՇՄՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ
«Դեղերի, բուժտեխնիկայի և բուժական մեթոդների գովազդի թույլտվության տրամադրման կարգը և այդ գովազդին ներկայացվող պահանջները հաստատելու և Հայաստանի Հանրապետության կառավարության 2006 թվականի նոյեմբերի 2-ի N 1608-Ն որոշմումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա:
